
				এই পাতাটির মুদ্রণ সংশোধন করা প্রয়োজন। 
বিদ্যাপতি ।
সবহি কুসুম মধুপান ভমর কর সুকবি বিদ্যাপতি ভানে । রাজা সিবসিংহ রূপনরাএন
লখিম৷ দেবি রমানে ॥ ৮।
নেপালের পুথি। ১। ভাম—ত্ৰমণ করিয়া, ঘুরিয়া । বিসবাসে বিশ্বাসে ।
২ । পিআসল—পিপাসিত। উপাসে—উপবাসী। ১-২ । পূৰ্ব্ব প্রেমের বিশ্বাসে সৌরভ লোভে ভ্রমর ঘুরিয়া আসিল । পিপাসিত হইয়া অনেক কুমুমের মধু পান করিয়া তোমার নিকট হইতে উপবাসী যাইবে ?
৩ । পৰ্ব্বগাসে—প্রকাশ । ৪ । পরাভব—তিরস্কার। উদাস—উপেক্ষ ।
৩-৪ । মালতা, হৃদয় প্রকাশ কর ( মান ত্যাগ কর), ভ্রমর কত দিন তিরস্কার পাইবে ( তিরস্কৃত হইবে ) ? অধিক উপেক্ষ ভাল নয়।
৫ । কঞোনক—কাহার। রাখএ--রক্ষা করে, পালন করে । জীবও--জীবনে ।
৬ । অরু—আর, এবং বিলসএ—বিলাস করে । বেরি—সময় ।
৫-৬ দেখিতেছি, প্রাণ দিয়াও কে কাহার অভিমত না রাখে ? যে সময়ে ( যথাসময়ে ) বিলাস করে
না তাহার ধন আর জীবনে কি করিবে ?
মৃকবি বিদ্যাপতি কহিতেছে, সকল কুসুমে ভ্রমর মধুপান করে। রাজা শিবসিংহ রূপনারায়ণ লখিমী দেবীর বল্লভ ।
ፃ-w |
8 Ꮌbr
( দূতীর উক্তি )
সিনেহ বঢ়াওব ই ছল ভান । তোহর সোয়াধিন করব পরান ॥ ২ ।
રGG
ভল ভেল মালতি ভেলি হে উদাস ।
পুনু ন আওব মধুকরে তুআ পাস ॥ ৪ । এতবা হম অনুতাপক ভেল ।
গিরি সম গৌরব অপদহি গেল ॥ ৬। অলপে বুঝওলহ নিঅ বেবহার । দেখিতহি নিয় পরিনাম অসার ॥ ৮ ।
ভনই বিদ্যাপতি মন দএ সেব।
হাসিনি দেবি পতি গজসিংহ দেব ॥ ১০ ।
তালপত্রের পুথি। ১ । সিনেহ–স্নেহ । বঢ়াওব—বাড়াইবে । ই— এই । ছল—ছিল । ভান—বিবেচনা, জ্ঞান ।
২ । তোহর-—তোর । সোয়াধিন—স্বাধীন, নিজের অধীন। করব—করিবে ।
১-২ । ( মাধবের ) এষ্ট জ্ঞান ছিল যে মেহ বাড়াইবে ( তাহার ) প্রাণ তোর নিজের অধীন ( সম্পূর্ণ তোর অধীম ) করবে।
৩-৪। মালতি উদাস হইলি ভাল হইল, মধুকর; পুনরায় তোর কাছে আসিবে না।
৫ । এতবা--এই পৰ্য্যস্ত, এই মাত্র । অমৃত
পক—অনুতাপের ।
৬ । অপদহি- অস্থানে । ৫-৬ । আমার ইহাই অনুতাপের (বিষয়) হইল, গিরি (তুল্য) গৌরব অস্থানে গেল (নষ্ট হইল ) । ৭ । বুঝওলহ–বুঝাইয়াছ । নিঅ—নিজ । ৮ । দেখিতহি—দেখাইতেছে । ৭-৮। অল্পেষ্ট নিজের ব্যবহার বুঝাষ্টয়াছ, নিজের ( তোমার ) পরিণাম অসার দেখাইতেছে ।
বিদ্যাপতি কহিতেছে, হাসিনী দেবীর পতি গজসিংহ দেবকে মন দিয়া সেবা কর । (গজসিংহ সম্ভবতঃ শিবসিংহের বংশীয় কেহ ছিলেন । শিবসিংহের মাতার নামও হাসিনী) ।

